
GOUVÈNÈ CUOMO ANONSE PATENARYA ANT NIKON AK SUNY'S NANOCOLLEGE POTE YON 

ENVESTISMAN $350 MILYON AK PLIS PASE 100 DJÒB WOT TEKNOLOJI 
 

Nikon Rantre nan Konsòsyòm Mondyal Konpayi yo nan Nanocollege k ap Travay pou Devlope Teknoloji 

Ti pis Enfòmatik 450 mm Nouvèl Jenerasyon 

 

Gouvènè Andrew M. Cuomo te anonse Nikon Corporation, yon lidè mondyal nan teknoloji imaj dijital ak 

devlopman pis enfòmatik, te fè patenarya ak SUNY’s College of Nanoscale Science and Engineering (CNSE) 

nan yon envestisman $350 milyon pou devlope premye teknoloji litografi nouvèl jenerasyon nan stil sa sou 

ti pis 450mm epi kreye 100 djòb wot teknoloji. Nikon rantre nan Konsòsyòm Mondyal konpayi yo k ap 

travay nan Nanocollege epi k ap asire tranzisyon indistri entènasyonal plizyè milya dola sa soti nan platfòm 

wafer 300mm aktyèl la pase nan platfòm wafer 350 mm nouvèl jenerasyon an 

 

“Mwen kontan akeyi kòporasyon mondyal Nikon nan Konsòsyòm Mondyal la nan College of Nanoscale 

Science and Engineering isit nan Albany,” te deklare Gouvènè Cuomo. “Nouvo patenarya sa se yon lòt prèv 

se New York ki lidè nan inovasyon ak rechèch nan domèn nanoteknoloji pandan endistri enpòtan sa 

kontinye ap evolye. Teknoloji yo k ap devlope nan CNSE nan tèt ansanm ak kòporasyon sa yo pral pèmèt 

eta nou an fè konpetisyon pou djòb wot teknoloji fiti yo, atire nouvo envestisman, epi devlope ekonomi 

eta a.” 

 

“Nikon fyè pou l vin yon Manm Asosye G450C, kap asire tranzisyon endistri mondyal la nan 450mm,” te 

deklare Kazuo Ushida, Vis Prezidan Egzekitif Nikon Corporation ak Prezidan Precision Equipment Company. 

“G450C iap egzekite pwogram san parèy ak anbisye pou ede asire tranzisyon enpòtan nan platfòm wafer 

450mm nan fason ki pi fasil la anba lidèchip Gouvènè Cuomo. Konklizyon kontra sa ak G450C valide 

konfyans konsòsyòm lan nan pwogram devlopman Nikon pou sistèm 450mm, epi li se yon fyète pou nou. 

Nou pral kontinye travay aktivman pou reyalize atant li yo.” 

 

“Rale yon lòt konpayi wot teknoloji mondyal nan New York se yon egzanp siksè vizyon novatè ak strateji ki 

chita sou inovasyon Gouvènè Andrew Cuomo a, ki grasa lidèchip li nan tabli Global 450 Wafer Consortium 

lan nan CNSE ap kreye opòtinite djòb estraòdinè epi stimile envestisman prive enpòtan nan eta a,” te 

deklare Dr. Alain E. Kaloyeros, Vis-Prezidan ak Direktè Jeneral CNSE. “Nou kontan mete ak Gouvènè a pou 

resevwa Nikon Corporation nan NanoCollege la, kote li pral ogmante kapasite G450C epi akselere teknoloji 

nouvèl jenerasyon ki enpòtan nan asire tranzisyon sektè a nan platfòm wafer 450mm la.” 

Atravè patenarya piblik-prive a ant Nikon ak CNSE, Nikon pral vin yon Manm Asosye G450C, ki gen syèj 

sosyal li nan CNSE. Finansman total $350 milyon sou 5 ane pou ekipman, enstalasyon, operasyon, sipò ak 

antretyen ap soti nan plizyè sous prive, tankou Nikon. Pwogram la pra gen sipò plis pase 100 djòb wot 

teknoloji nan Nikon, CNSE, ak patenè endistriyèl yo. 

 

Efò sa vin apre anons Gouvènè Cuomo te fè nan mwa septanm 2011epi CNSE te reyalize a, pou fè 

patenarya ak Intel, IBM, GLOBALFOUNDRIES, TSMC, ak Samsung nan kad konsòsyòm mondyal la yo rele 

G450C, pou envesti $4,8 milya pou kontwi premye anviwonman devlopman mondyal wafer ak ekipman ki 

pou pèmèt yon tranzisyon rantab ak rapid pou soti nan teknoloji wafer 300mm aktyèl la pou pase nan 

nouvo teknoloji 450mm la.  

 

Nikon pral pote syantifik, chèchè ak enjenyè nan CNSE’s Albany NanoTech Complex, epi founi ekipman 

skanè litografi modèn ak sèvis echantiyon wafer patterning, pou sipòte epi akselere devlopman teknoloji 

wafer 450mm. Nikon genyen yon pwogram devlopman skanè litografi konplè ki ka ede G450C respekte 

egzijans premye modèl li yo.  

 

Atravè patenarya ak CNSE, Nikon pral jwenn aksè nan zouti ak sèvis metwolojy, ki sipòte devlopman ak 

komèsyalizasyon teknoloji konplèks ki enpòtan pou mennen entwodiksyon teknoloji wafer 450mm a nan 

tout endistri nanoteknoloji entènasyonal la. 

 

Jounen jodi a, CNSE ak antrepriz asosye li yo te bay plis pase 150 djòb wot teknoloji ak pou sipòte 

pwogram G450C a. Sa gen ladan plis pase 75 moun CNSE te anpwaye ane sa sèlman, ak detyè nan moun sa 

yo ki te anpwaye pandan de Salon Travay Nano Biwo Gouvènè a, Depatman Travay Eta New York ak CNSE 

te oganize nan mwa novanm 2012 ak fevriye 2013 yo. 

